
    ᑐᓴᒐᒃᓴᖅ 
 

 
 
 

ᒐᕙᒪᑎᒃᑯᑦ ᐅᔾᔨᖅᓱᐃᓐᓇᖅᑐᑦ ᐊᒃᖤᓂᒃ ᓱᑎᒃᑭᓂᖏᓐᓂᒃ 
 
ᐃᖃᓗᐃᑦ, ᓄᓇᕗᑦ (ᔪᓚᐃ  3, 2001) - ᐃᑯᐱᖅᑐᓕᕆᔨᒃᑯᑦ ᒥᓂᔅᑕᖓ ᐅᓛᔪᖅ ᐊᑭᓱᒃ 
ᐅᖃᓚᐅᖅᑐᖅ ᐆᒪᔪᓐᓂᐊᖅᑎᓄᑦ ᐅᔾᔨᖅᓱᖅᑕᐅᖏᓐᓇᕐᓂᕋᐃᓪᓗᓂ ᐅᓄᓗᐊᓕᕐᓂᖏᓐᓄᑦ 
ᐊᒃᖤᐃᑦ ᖃᒪᓂᑦᑐᐊᒥ. 
 
"ᐅᖃᐅᔭᐅᓯᒪᓕᕋᑦᑕ ᐊᒥᓱᓗᐊᕌᓗᓕᕐᓂᕋᖅᑕᐅᓪᓗᑎᒃ ᐊᒃᖤᐃᑦ ᖃᒪᓂᑦᑐᐊᒥ ᑕᒪᑐᒪᓂ 
ᐊᐅᔭᖅ," ᒥᓂᔅᑕ ᐊᑭᓱᒃ ᐅᖃᓚᐅᖅᑐᖅ. "ᐅᒪᔪᓐᓂᐊᖅᑎᒧᑦ ᐅᔾᔨᖅᓱᖅᑕᐅᑦᑎᐊᖏᓐᓇᖅᑐᑦ, 
ᓄᓇᓕᖓ ᑎᑭᔮᖅᑕᐅᓕᕐᒪᖔᑕ ᐊᒻᒪᓗ ᓱᕋᒃᑎᖅᑕᐅᖃᑦᑕᖅᑐᑦ ᐊᒃᖤᓄᑦ.  
 
ᔫᓐ 21-ᒥ ᐃᒻᒪᖄ 7-ᐃᖅᓱᖅᖢᑎᒃ ᓄᓇᓕᖓᓄᑦ ᑎᑭᑕᐅᓯᒪᓕᕐᒪᑕ ᐸᒡᕕᓴᒃᑐᓂᒃ 
ᓄᓇᓕᖕᒥᐅᓂᒃ ᖃᓂᒋᔭᖓᓄᓪᓗ ᑎᑭᔮᖃᑦᑕᖅᑐᑦ, ᐃᓵᕆᕙᒃᖢᑎᒃ ᐃᒡᓗᕋᓛᖁᑎᒋᔭᐅᔪᓂᒃ 
ᓱᕋᒃᑎᕆᖃᑦᑕᓕᕐᒪᑕ, ᓱᓇᒃᑯᑖᓂᒃ ᓂᕿᖁᑎᒋᔭᐅᔪᓂᓗ ᓂᕆᓪᓗᑎᒃ, ᓯᑕᒪᑦ ᐊᒃᖤᐃᑦ 
ᑐᖁᓴᖅᑕᐅᓯᒪᓕᖅᖢᑎᒃ. ᔪᓚᐃ 7-ᒥ, ᐊᕐᓇᕕᒐᖅ ᒪᕐᕉᖕᓂᒃ ᓇᒃᑐᕋᓕᒃ ᑐᖁᓴᖅᑕᐅᓚᐅᕐᒪᑦ 
ᐃᓵᑲᑕᐃᓐᓇᓕᕐᒪᑦ ᐃᒡᓗᕋᓛᕆᔭᐅᔪᓂᒃ ᓱᕋᒃᑎᕆᓪᓗᓂ. ᑖᒃᑯᓴᐃᓐᓇᐃᑦ ᐊᒃᖤᐃᑦ 
ᐅᐃᕆᓯᒪᔪᑦ ᐃᒡᓗᕋᓛᓂᒃ ᓱᕋᒃᑎᕆᓪᓗᑎᒃ ᐃᓵᕆᖃᑦᑕᕐᒪᑕ ᑕᒫᓂ. 
 
“ᑖᒃᑯᐊᓴᐃᓐᓇᐃᑦ ᐃᓵᕆᖃᑦᑕᖅᑑᔮᕐᒪᑕ ᐊᑲᐅᒋᔭᐅᔪᓐᓃᓚᐅᖅᑐᑦ ᐸᒡᕕᒋᔭᐅᓗᐊᓕᖅᖢᑎᒃ 
ᓱᖏᐅᑎᓯᒪᓕᕋᒥᒃ ᐃᓵᕆᓂᕐᒥᒃ ᐃᒡᓗᕋᒡᓚᓂᒃ ᓂᕿᓯᐅᖅᖢᑎᒃ," ᐆᒪᔪᓐᓂᐊᖅᑎ ᔫ ᓇᐃᒍ 
ᐅᖃᓚᐅᖅᑐᖅ, "ᐊᑦᑕᕆᔭᐅᓕᕐᒪᑕ ᓱᖏᐅᑎᓗᐊᕐᓂᖏᓐᓄᑦ ᒪᖃᐃᖅᓯᒪᔪᓄᑦ 
ᑐᐱᖅᓯᒪᔪᓄᓪᓗ ᑕᐃᒪᐃᓐᓂᖓᓄᑦ ᑐᖁᓴᖅᑕᐅᓚᐅᖅᑐᑦ.” 
 
ᑭᐅᓯᔾᓗᑎᒃ ᓄᓇᓕᖕᒥᐅᓄᑦ ᐃᓱᒫᓗᒋᔭᐅᔪᓂᒃ, ᓄᓇᓕᖓᑕ ᑲᑎᒪᔨᖏᑦ ᐊᖑᓇᓱᒃᑏᓪᓗ 
ᑲᑐᔾᔨᖃᑎᒌᖏᑦ ᓄᓇᓕᖕᒥᐅᓂᒃ ᐅᐸᓗᖓᐃᔭᖅᓯᒪᖁᔨᓕᓚᐅᕐᒪᑕ ᐊᑦᑕᕐᓇᕐᓂᖏᓐᓄᑦ 
ᐊᒃᖤᐃᑦ ᔪᓚᐃ 6-ᒥ ᑕᐃᒫᑐᐃᓐᓇᖅ ᐊᓯᕙᑲᑕᓗᐊᖁᔨᔪᓐᓃᖅᖢᑎᒃ. 
ᐊᑦᑕᕐᓇᕈᓐᓃᕐᓂᕋᖅᑕᐅᓚᐅᖅᑐᖅ ᔪᓚᐃ 11-ᒥ. 
 
ᒥᓂᔅᑕ ᐊᑭᓱᒃ ᐅᖃᓚᐅᖅᑐᖅ ᑲᑎᒪᖃᑎᖃᕐᓂᐊᕐᓂᕋᖅᖢᓂ ᖃᒪᓂᑦᑐᐊᒥᐅᑦ ᓄᓇᓕᖓᑕ 
ᑲᑎᒪᔨᖏᓐᓂᒃ ᐊᒻᒪᓗ ᐊᖑᓇᓱᒃᑏᑦ ᑲᑐᔾᔨᖃᑎᒌᖓᑕ ᐃᒃᓯᕙᐅᑕᖓᓂᒃ 

ᐋᕿᒃᓱᐃᓇᓱᐊᕈᒪᓪᓗᓂ ᑕᐃᒪᖓᓄᑦ ᐊᒃᖤᐃᑦ ᑲᒪᒋᔭᐅᔪᑎᒃᓴᖏᓐᓂᒃ ᓄᓇᓕᖓᓂ 
ᐃᓄᖏᓐᓄᓪᓗ ᐊᑦᑕᕐᓇᖅᑕᐃᓕᒪᑎᓐᓇᓱᐊᕈᒪᓪᓗᒋᑦ. ᐅᖃᕆᓪᓗᓂ ᐃᑯᐱᖅᑐᓕᕆᔨᒃᑯᑦ 
ᐅᔾᔨᖅᓱᑦᑎᐊᕐᓂᐊᕐᓂᕋᖅᖢᓂᒋᑦ ᑕᒪᑐᒥᖓ ᐃᓱᒫᓗᒋᔭᐅᔪᒥᒃ. 
 
ᓂᐅᕈᑲᑕᖃᑦᑕᖅᑐᑦ ᐳᓚᕋᒃᑏᓪᓗ ᐃᖅᑲᐅᒪᖁᔭᐅᔪᑦ ᐅᔾᔨᖅᓱᑦᑎᐊᕆᐊᖃᕐᓂᕐᒥᓂᒃ ᐊᒃᖤᓂᒃ 
ᓇᓄᕐᓂᓗ ᐊᒻᒪᓗ ᐊᓯᕙᖅᓯᒪᓕᕌᖓᒥᒃ ᑐᐱᖃᕐᕕᑎᒃ ᓴᓗᒪᑎᓐᓇᓱᐊᖁᓪᓗᓂᒋᑦ ᐊᒃᖤᓄᑦ 
ᓇᐃᒪᔮᖅᑐᓄᑦ ᐅᐸᒃᑕᐅᑐᐃᓐᓇᕆᐊᖃᕐᒪᑕ.  

 
ᑐᓴᕆᐊᓪᓚᒃᑲᓐᓂᕈᒪᒍᕕᑦ ᐅᖃᓗᒍᓐᓇᖅᑐᑎᑦ ᐅᕗᖓ: 
 
ᓯᑏᕝ ᐱᖕᒃᓯᓐ 
ᐊᖓᔪᖅᑳᕆᔭᐅᔪᖅ ᖃᐅᔨᒪᔨᓄᑦ,  
ᒪᓕᒐᓐᓂᐊᖅᑎᓄᓪᓗ ᒪᓕᒐᓂᒃ ᑲᔪᓯᑎᑦᑎᔨᓄᓪᓗ 
ᐃᑯᐱᕕᓕᕆᔨᒃᑯᓐᓂ 

 (867) 975-5961 


